
KAROLO YA A:  MOQOQO  
  
POTSO YA 1  
  
1.1 Koduwa e entsweng ke sefefo tikolohong ya heso 

Moqoqo o hlalosang (Descriptive) 
 

 Moqoqo ona o hlalosa diketsahalo tsa boiqapelo, empa tse kgolwehang. 

 Mohlahlobuwa o hlalosa ditaba jwalo ka ha e ka o ne a le teng ha di 
etsahala. 

 Dikahare tse lebelletsweng di kenyelletsa tse latelang: 
 

 A iqapele maemo a lehodimo a bontshitseng phetoho. 

 A ka bua ka mabaka a phephetsang phetoho, a jwalo ka tshebediso 
ya dikhemikhale tse tswang difemeng, dimaeneng, dikoloing le mesi 
ya mefuta. 

 A hlalose mokgwa oo sefefo se ammeng tikoloho ya habo. 

 A hlalose tshenyo e ammeng tikoloho ya habo. 

 A ka phethela ka ditlamorao tsa koduwa kapa keletso ya ho qoba 
koduwa. [50] 

   
1.2 Banana ba itshupa ka moteno o hohelang, empa ka lehlakoreng le leng 

kgohedi eo e phephetsa tlhekefetso. 
Moqoqo o sa tshehetseng lehlakore (Discursive) 
 

 Mofuteng ona wa moqoqo mohlahlobuwa o sekaseka sehlooho, ebe o 
nehelana ka dintlha tse tshehetsang le tse hanyetsanang le  sehlooho. 

 Moqoqo ona ha o nke lehlakore, mme sepheo sa wona ke ho nehelana 
ka maikutlo mahlakoreng ka bobedi a sehlooho. 

 Dikahare tse lebelletsweng di ka kenyelletsa tsena tse latelang: 
 

 Mohlahlobuwa a ka bapisa moteno wa banana ba kgale wa  
dithethana, marikgwe le mese ya dikgutlela. 

 A bontshe maikutlo a tshehetsang hore banana ba na le bolokolohi 
ba ho tena seo ba se ratang, a tshehetse ka mabaka a kang; 
kgahlamelo ya feshene, ya tikoloho, ya tekatekano ya banna le 
basadi, ya bolokolohi ba dipolotiki tsa naha le kgahlamelo ya thuto. 

 A bontshe maikutlo a hore mehla e fetohile, mme diphahlo tse 
bonaletsang di phephetsa peto, ka mabaka a kang; bolokolohi ba ho 
tsamaya hohle, banna/bahlankana ba hohelehang ha bobebe le ho 
hloka tshabo ka baka la kgahlamelo ya dithelebeshene le 
diselefounu. 

 A ka bontsha le seabo sa batswadi le bodumedi. 

 A ka hlahisa kgalemo/keletso ho ya ho bahlekefetsi. [50] 

1.3 Mokete wa peho ya morena. 

Moqoqo phetelo (Narrative) 
 

 Moqoqong ona mohlahlobuwa o pheta ditaba ka sepheo sa ho dumella 
mmadi ho itemohela sehlooho se hlaloswang ka tsela e hlakileng. 

 Ditaba di phetwa ka thahasello e bontshang hore mopheti o ne a le teng 
moo diketsahalong tseo. 

 Dikahare tse lebelletsweng e ka ba tse latelang: 
 

 A bolele motse wa habo le morena ya neng a behwa. 

 Boitlhophiso ba setjhaba sa tikoloho le seabo sa marena a mang. 

 Diketsahalo tsa mohla monene, dithoko, dipina, menyanyako ya 
mefuta. 

 [Mohlahlobuwa o tla buwa haholo ka se ileng sa mo hohela] [50] 
   

1.4 Thelebeshene e na le tlhahisoleseding e molemo hofeta seyalemoya 
 

KAPA 
 

Seyalemoya se na le tlhahisoleseding e molemo hofeta thelebeshene 
Moqoqo wa kgang (Argumentative) 
 

 Moqoqo ona ke wa kgang/ngangisano. 

 Mohlahlobuwa o kgetha lehlakore, mme o tsepama dintlheng tse 
dumellanang kapa tse hanyetsanang le sehlooho. 

 O hlahisa maikutlo le ntlhakemo ya hae. 

 Ntlhakemo ya mohlahlobuwa e lokela ho hlaka ka nako tsohle. 

 Dikahare tse lebelletsweng mahlakoreng ka bobedi e kaba tse latelang 
- Thelebeshene le seyalemoya ke disebediswa tse hlokehang bakeng 
 sa tlhahisoleseding. 
- Di ntsha bodutu, di a ruta, di a lemosa 
- Maqhubu a tsona a fihlella mahaeng, ditoropong le mose ho mawatle. 

 

Ba kgethang thelebeshene ba ka hlahisa dintlha tse latelang: 
 

 Thelebeshene e na le disebediswa tsa tekenoloji tse bontshang 
ditaba tsa mafatshe. 

 Dipapadi di bohuwa ka ho hlaka le ka kotloloho. 

 Ditshwantshiso di shebelleha ka ho hlakileng. 

 Maemo a lehodimo a a bontshwa. 

 Mananeo a thuto, le a dithuso tsa mefuta j.k mokgwa wa ho pheha le 
wa ho bapala mefuta ya dipapadi. 

 

Ba kgethang seyalemoya  ba ka hlahisa dintlha tse latelang: 
 

 Seyalemoya se molemo se mamedisa tse sefuweng feela. 

 Ha se hlahise tsa thobalano, tsa marato a bong bo le bong, tsa 
tshebediso ya dithethefatsi, tsa ho belehwa ha bana. 

 Puo e sebediswang ke e maemong a matle, e fanang ka tlotlontswe. 

 Seyalemoya se ka nkeha ho ya moo momamedi a leng teng. 

 Theko ya seyalemoya e a fihlelleha, mme le maqhubu a sona a 
fihlella naheng ka bophara. 

 Se sebediswa le ke ba se nang motlakase. [50] 

1.5 Seo mmuso o ka se etsang ho fedisa maqulwana ana a botlokotsebe 

mahaeng le dikolong. 
Moqoqo o pepesang ditaba/dintlha (Expository) 
 

 Moqoqo ona ke o pepesang dintlha/ditaba. 

 Mongodi o nehelana ka dintlha ka tsela e otlolohileng  e bontshang 
tatellano. 

 Dikahare tse lebelletsweng di ka kenyelletsa tsena tse latelang: 
 

 Mohlahlobuwa a ka qala ka ho hlalosa maqulwana a botlokotsebe le 
mefuta ya ona. 

 A hlalose mabaka a qholotsang ho ikamahanya le maqulwana ana a 
botlokotsebe, bana ba sa hlokomelehang, ba dulang ba le bang, le 
tshebediso ya dithethefatsi. 

 Tlhekefetso eo maqulwana ana a e etsang ka ho lwantshana, ho 
bolayana, ho beta jj 

 Dikolong ba ntshana dikotsi, ho ameha baithuti ba bang mmeleng le 
maikutlong. 

 Matitjhere ha a tshajwe le ona a ntshwa dikotsi. 

 Mmuso o kenelle mahaeng/bodulong le dikolong, ka mapolesa. 

 Mmuso o kgothalletse mekgatlo ya baahisane ya ho lebelana. 

 Batswadi ba rute bana tlhompho le boikarabelo. [50] 
   
 Ditshwantsho. 

 
E ka ba moqoqo wa mofuta ofe kapa ofe. 
 

 Moqoqong ona mohlahlobuwa o boha setshwantsho, mme a hlalose 
kapa a phete ka seo a se bonang ho dumella mmadi ho itemohela 
sehlooho se hlaloswang kapa seo a phetang ka sona ka tsela e 
hlakileng. 

 Maikutlo a mohlahlobuwa a latela moelelo oo a o fumanang ka 
setshwantsho. 

 Dikahare tsa meqoqo ena di itshetlehile ka mehopolo e qholotswang ke 
ditshwantsho. 

 Dikahare tse lebelletsweng hara tse ding e kaba tsena tse latelang: [50] 
   
1.6 Setshwantsho 1 

 

 Boitelo ba monghadi Mandela le bomphato ba hae, ba ho lwanela 
tokoloho. 

 Monyako wa tokoloho o butsweng ke monghadi De Klerk. 

 Menyetla le melemo e kgolwang ka baka la tokoloho. 

 Mohlahlobuwa a ka phethela ka ho bontsha bohloko le mesarelo tsa  
 maAfrika Borwa ka lefu la ntate Mandela. [50] 

1.7 Setshwantsho 2 

 

 Basadi le bona ba kene kgwebong ya dipalangwang. 

 Tekatekano e tlisitsweng ke ho fela ha kgatello le kgethollo ya basadi 

 Bokgoni le kelohloko ya basadi, le mamello mmileng.  
   
1.8 Setshwantsho 3 

 

 Leruo ke banka/polokelo ya Mosotho. 

 A bue ka melemo ya dikgomo le dinku. 

 Tsela/mokgwa wa ho hlokomela leruo. [50] 
   
 MATSHWAO A KAROLO YA A: 50 

KAROLO YA B:  DITEMA TSA KGOKAHANO TSE TELELE  
  

POTSO YA 2  
  

2.1 Lengolo la setswalle  
   

  Aterese ya mongodi e qalwa bohareng ba leqephe ho ya letsohong le 
letona, ho tlolwe mola pakeng tsa aterese le mohla. Ha mohlahlobuwa a 
ngotse aterese le mohla di kopane a ahlolwe.  

 Tumediso e ngolwe qalong ya mola lehlakoreng la letsoho le letshehadi. 

 Seratswana sa selelekela se be sekgutshwane. 

 Mmele o be le diratswana tse kgutshwane tse hlahisang ditaba ka botebo. 

 Qetello e be kgutshwane, e be ya setswalle, e ngolwe ka mora ho tlola 
mola, mohlala; wa tsena, wa hao motjhana. 

 A ngole lebitso feela, e seng lebitso le fane. 

 Dikahare tse lebelletsweng di ka kenyelletsa tse latelang: 
 

 Bohlokwa ba ho ya Yunibesithing ho ya ithutela mofuta wa mosebetsi 
o itseng. 

 Ho hlokomediswe malome ka kgatello ya maikutlo e bakwang ke ho 
fetwa ke dithaka. 

 Ho kgothalletsa malome ho ba le tjhebelopele ka bokamoso. [25] 
   

2.2 Tsa boikgopotso ba buka  
   

  Boikgopotso ke kakaretso ya buka e badilweng. 

 Ho ralwa sebopeho sa boikgopotso, ho etswe foreime. 

 Boikgopotso bo hlahise moralo (poloto) tikoloho le baphetwa. 

 Qalong ho hlahelle tse latelang: 
 

 Lebitso la buka. 

 Lebitso la mongodi. 

 Lebitso la mophatlalatsi. 

 Lebitso la mongodi wa tsa boikgopotso. [25] 
   

2.3 Boitsebiso le diphihlello (CV) le lengolo la kopo ya mosebetsi  
   

  Lengolo la kopo ke la semmuso le na le aterese ya mongodi le ya 
moamohedi. 

 Le be le kgutshwane haholo hoba dintlha boholo di tla hlaha ho 
boitsebiso. 

 Boitsebiso ke tokomane ya semmuso e ralwang ka sepheo sa ho hlakisa 
ditlhoko tsa mosebetsi o kotjwang. 

 E ralwa ka bokgabane, e hohele monga mosebetsi ka ho mo totobaletsa 
sohle ka mokopi. 

 Dikahare ho ka lebellwa tse latelang: 
 

 Boitsebiso ba mongodi, mabitso, tlhaho, dinomoro tsa bukana ya 
boitsebiso, diaterese j j. 

 Tsa thuto ya mathomo le e hodimo eo mongodi a nang le yona. 

 Diphihlello tseo mongodi a nang le tsona tse amanang le mofuta wa 
mosebetsi. 

 Mabitso a dipaki le dinomoro tsa mohala. [25] 

2.4 Lengolo la semmuso  
   
  Aterese ya mongodi e qalwa bohareng ba leqephe ho ya letsohong le 

letona, ho tlolwe mola pakeng tsa aterese le mohla. Ha mohlahlobuwa a 
ngotse aterese le mohla di kopane a ahlolwe.  

 Ho tlolwe mola, ka letsohong le letshehadi, aterese ya moamohedi e qale 
ka Mohlophisi ya tlang ho amohela lengolo. 

 Ho tlolwe mola ho ngolwe tumediso ya semmuso. 

 Dikahare di tobe dintlha feela, empa ka tlhakiso e kgotsofatsang. 

 Qetello e be ya semmuso j.k ka botshepehi, le lebitso le fane, ho be ho 
saenwe. 

 Dikahare di ka kenyelletsa tse latelang: 
 

 Bohlokwa ba ho mamela dithuto tsa tlatsetso. 

 Ho fumana tlotlontswe le mehlala ya thuto ka nngwe.  

 Menyetla ya ho tswelapele ka dithuto tseo ka ha dibohodi di mema  
bomampodi ba dithuto ba hlalosang le bokamoso bo fumanwang 
dithutong tsena. [25] 

   
2.5 Memorandamo  
   
  Ho ralwe sebopeho sa memorandamo se kenyang ditaba ka foreiming. 

 Lebitso la mokgatlo ‘Phela Ka Nepo’ le hlahelle qalong ka mongolo o 
moholo, le lebitso Memorandamo le ngolwe. 

 Dintlha di kgutsufatswe ho qohollwe tsa bohlokwa feela. 

 Dipolelo di be bonolo empa moelelo o phethahale 

 Qetellong mongodi a phethele ka tlhompho a ngole lebitso kapa ditlhaku 
tsa mabitso a hae. [25] 

   
2.6 Lenanetsamaiso le metsotso ya kopano  
   
  Dintlha tsa metsotso di lokela ho tsamaellana le tsa lenanetsamaiso. 

 Metsotso e lokela ho itshetleha ho lenanetsamaiso la kopano ka tse 
latelang: 

 

 Pulo le kamohelo 

 Tlhomamiso ya phutheho/seboka/kopano 

 Ba teng le ba siyo 

 Metsotso ya kopano e fetileng 

 Tse tswang metsotsong 

 Seabo sa ditho ho lokisetsa letsatsi la la 01 Tshitwe la tlhokomediso 
ya Phamokate 

 Ditaba tse ding/Tlhakantsutsu 

 Kgetho ya letsatsi la kopano e latelang 

 Ho kwala kopano [25] 
  

MATSHWAO OHLE A KAROLO YA B: 50 
MATSHWAO KAOFELA: 100 

ELA HLOKO:  

 Sebedisa ruburiki ena ka nako tsohle ha o lekanyetsa meqoqo (Pampiri ya 3, KAROLO YA A).  

 Matshwao a 0–50 a arotswe ho ya ka dikgato tse 5 tsa ditlhaloso. 

 Lekgetheng la Dikahare, Puo le Setaele, tlhaloso e nngwe le e nngwe ya bokgoni e arotswe habedi ho hlahisa boemo bo hodimo le boemo bo tlase; 
boemo bo bong le bo bong bo na le tlhaloso ya bona. 

 Lekgetha la sebopeho lona ha le a arolwa ka bokgoni bo nang le boemo bo hodimo le bo tlase.  
 
RUBURIKI YA HO LEKANYETSA MOQOQO – SESOTHO PUO YA LAPENG [MATSHWAO A 50] 
 
Makgetha a ho 
lekanyetsa 

 Phihlello e babatsehang Phihlello e supang 
bokgoni 

Phihlello e mahareng Phihlello ya 
motheo feela 

Phihlello e haellang 

DIKAHARE LE 
MORALO 
 
(Tshekatsheko ya 
sehlooho) tlhophiso ya 
mehopolo le dintlha, 
kelohloko ya baamohedi 
ba ditaba, maikemisetso 
le maemo 
 
MATSHWAO A 30 

 27–30 22–23 15–17 9–11 3–5 

B
o

e
m

o
 b

o
 h

o
d

im
o

 

- Nehelano e bontshang kutlwisiso e 
babatsehang ya sehlooho e supang 
bokgoni bo ikgethang. 

- Mehopolo e matla, e phepetsa 
monahano mme ke e kgodisang. 

- O hlophisitswe hantle ka tsela e 
ikgethang mme o momahane ka 
tshwanelo ho kenyeditswe selelekela, 
mmele le qetelo. 

- Nehelano e ntle e supang 
tsebo le bokgoni. 

- Mehopolo ke e ipapisitseng ka 
botlalo le sehlooho mme e 
kgahlisang. 

- O hlophisitswe hantle ka tsela 
e ikgethang mme o momahane 
ka tshwanelo ho kenyeditswe 
selelekela, mmele le qetelo. 

- Nehelano ke e 
kgotsofatsang ditlhokeho. 

- Mehopolo e momahane ka 
tsela e kgotsofatsang le e 
kgodisang. 

- O hlophisitswe hantle ka 
tsela e ikgethang mme o 
momahane ka tshwanelo ho 
kenyeditswe selelekela, 
mmele le qetelo. 

- Nehelano e 
momahane mona le 
mane 

- Mehopolo ke e seng 
ya boiqapelo mme e 
sa hlakang 

- Ho na le bopaki bo 
seng bokae ba 
tlhophiso le 
momahano ya 
mosebetsi 

- Nehelano e tswile 
lekoteng e ho hang 

- Mehopolo ke e sa 
tsepamang e dubakaneng 

- Ha e utlwahale mme 
dintlha di a phetakakwa 

- Ha o hlophiswa ka 
tshwanelo le momahano 
ha e yo 

 24–26 18–21 12–14 6–8 0–2 

B
o

e
m

o
 b

o
 t

la
s
e

 

- Mosebetsi o tswileng matsoho le ha o 
haellwa ke dintlha tse ikgethang tsa 
moqoqo o babatsehang 

- Mehopolo ke e supang boiphihlelo bo 
hodimo 

- O hlophisitswe hantle ka tsela e 
bontshang bokgoni mme o momahane 
ka tshwanelo ho kenyeditswe 
selelekela, mmele le qetelo 

- Mosebetsi o radilweng hantle. 
- Mehopolo ke e loketseng mme 

e thahasellisang. 
- O hlophisitswe hantle ka tsela 

e bontshang bokgoni mme o 
momahane ka tshwanelo ho 
kenyeditswe selelekela, mmele 
le qetelo. 

- Mosebetsi o a kgotsofatsa le 
ha o sa hlaka mona le mane 

- Mehopolo e momahane ka 
tsela e mahareng mme e a 
kgodisa 

- Karolo ya mosebetsi e 
itseng e hlophisitswe 

- Karolo feela e hlophisehile 
ka tshwanelo ho 
kenyeditswe selelekela, 
mmele le qetelo 

- Mosebetsi boholo e 
tswile lekoteng. 

- Mehopolo ha e a 
momahana ka 
tshwanelo mme e a 
lahlehisa. 

- Nehelano ha e na 
bopaki bo bokalo ba 
tlhophiso le 
momahano. 

- Boiteko ke bo fokolang ba 
ho arabela sehlooho 

- Mehopolo e tswile 
lekoteng ka ho phetahala, 
ha e a nepahala 

- Mosebetsi ha e o tsepama 
sehloohong, mme e 
dubakane 

RUBURIKI YA HO LEKANYETSA MOQOQO – SESOTHO PUO YA LAPENG [MATSHWAO A 50] (continued) 
 

Makgetha a ho 
lekanyetsa 

 Phihlello e babatsehang Phihlello e supang 
bokgoni 

Phihlello e mahareng Phihlello ya motheo feela Phihlello e haellang 

  14–15 10–11 6–7 2–3 0 

LE HO HLAOLA 
DIPHOSO 
 
Sehalo, rejisetara, 
setaele, tlotlontswe ke 
tse lokelang 
sepheo/tshusumetso le 
maemo 
Kgetho ya mantswe 
Tshebediso ya puo le 
tlwaelo, matshwao a 
ho bala le mopeleto 
 
MATSHWAO A 15 

B
o

e
m

o
 b

o
 h

o
d

im
o

 

- -Sehalo, rejisetara, tlotlontswe di loketse 
sepheo ka tsela e babatsehang, 

- baamohedi ba ditaba mmoho le maemo 
- -Tshebediso ya hae ya puo e a ikgetha, 

mme e bontsha boitshepo ka tsela e 
tsotehang 

- -O sebedisitse sehalo se matla mme se 
susumetsang ka tsela e ikgethang 

- -O batla o hloka diphoso tsa puo le tsa 
mopeleto 

- -O radilwe ka bokgoni bo tsotehang 

-Sehalo, rejisetara, setaele 
le tlotlontswe di loketse 
sepheo ka tsela e 
babatsehang, baamohedi 
ba ditaba mmoho le 
maemo 
-Tshebediso ya puo e matla 
mme ho sebedisitswe 
sehalo se loketseng 
-Boholo ba mosebetsi ha o 
na diphoso tsa tshebediso 
ya puo le mopeleto 
-O radilwe hantle ka 
tshwanelo 

-Sehalo, rejisetara, setaele 
le tlotlontswe di loketse 
sepheo ka tsela e 
babatsehang, baamohedi 
ba ditaba mmoho le 
maemo 
-Tshebediso ya puo ke e 
loketseng, mme e fetisa 
moelelo ka tshwanelo 
-Puo ya bonono ke e 
loketseng mme e 
sebedisitswe ka tshwanelo 
-Sehalo se sebedisitswe ka 
tshwanelo 
-O radilwe ka tsela e 
mahareng feela 

-Sehalo, rejisetara, setaele 
le tlotlontswe di loketse 
sepheo ka tsela e 
babatsehang, baamohedi 
ba ditaba mmoho le 
maemo 
-Puo e sebedisitswe feela 
ka tsela ya motheo 
-Sehalo mmoho le moelelo 
o hlahiswang ke tema ke 
tse sa lokelang 
-Ho sebedisitswe 
tlotlontswe ya motheo feela 

-Puo e sebedisitsweng ha se 
e utlwisisehang 
-Sehalo, rejisetara, setaele le 
tlotlontswe ha di a lokela 
baamohedi ba ditaba, sepheo 
le maemo 
-Tshebediso ya tlotlontswe e 
haellang ke sesosa sa 
nehelano e sa utlwisiseheng 

 12–13 8–9 4–5 0–1 

B
o

e
m

o
 b

o
 t

la
s
e

 -Tshebediso ya puo ke e nepahetseng 
mme e susumetsang sehalo sa tema 
-O batla o hloka diphoso tsa puo le tsa 
mopeleto 
-O radilwe ka bokgoni bo tsotehang 

-Tshebediso ya puo ke e 
sefutho mme e loketseng 
maemo 
-Sehalo ke se matla mme 
se loketseng 
-Ho na le diphoso tse seng 
kae tsa puo le tsa mopeleto 
-O radilwe hantle 

-Tshebediso ya puo ke e 
kgotsofatsang le ha ho na 
le ho sa tsamaelane mona 
le mane 
-Kakaretso sehalo ke se 
loketseng le ha puo ya 
bonono e le e haellang 

-Puo ke ya motheo feela 
mme e sebedisitswe ka 
tsela e haellang 
-Popeho ya dipolelo ke e 
tshwanang e se nang 
motswako 
-Tlotlontswe e haella 
haholo feela 

SEBOPEHO 
 
Makgetha a tema: 
popeho ya dipolelo le 
kgodiso ya diratswana 
le bolele bo hlokehang 
 
MATSHWAO A 5 

 5 4 3 2 0–1 

 -Kgodiso ya sehlooho ke e babatsehang 
-Katoloso ya dintlha ke e ikgethang 
-Dipolelo le diratswana di bopilwe ka 
tsela e ikgethang 

-Dintlha ke tse loketseng 
mme tse hodisang 
sehlooho 
-Momahano e bopilwe ke e 
supang bokgoni 
-Dipolelo le diratswana di 
loketse nehelano mme di 
fapafapanngwa ka 
tshwanelo 

-Dintlha tse loketseng di 
hodisa sehlooho ka tsela e 
mahareng 
-Dipolelo le diratswana di 
bopilwe ka tsela e 
mahareng 
-Moqoqo o ntse o hlahisa 
moelelo 

-Tse ding tsa dintlha ke tse 
utlwahalang 
-Dipolelo le diratswana di 
na le diphoso 
-Moqoqo o a utlwisiseha le 
ha o le diphoso 

-Dintlha tse hlokehang tsa 
bohlokwa ha di a haella 
-Dipolelo le diratswana tse 
hlahisitsweng ke tse 
fosahetseng 
-Moqoqo ha o na moelelo o 
lebeletsweng 

MATSHWAO  40–50 30–39 20–29 10–19 0–9 

Difuperweng tsa pampiri ena di se sebediswe ntle ho tumello   Phetla 

RUBURIKI YA HO LEKANYETSA TEMA YA KGOKAHANO – SESOTHO PUO YA LAPENG [MATSHWAO A 25] 
 
Makgetha a ho leknyetsa Phihlello e 

babatsehang 
Phihlello e supang bokgoni Phihlello e mahareng Phihlello ya motheo feela Phihlello e haellang 

 12–15 9–11 6–8 4–5 0–3 

DIKAHARE, MORALO LE 
SEBOPEHO 
 
Tshekatsheko ya sehlooho 
le mehopolo 
Tlhophiso ya mehopolo 
Kelohloko ya 
maikemisetso, baamohedi 
ba ditaba, le maemo 
 
MATSHWAO A 15 

-Tshekatsheko e babatsehang 
ya sehlooho e supang bokgoni 
bo ikgethang 
-Mehopolo e matla e 
butswitseng 
-Tsebo e batsi ya makgetha a 
mofuta ona wa tema 
-Mosebetsi ha o kgere o 
tsepame sehloohong 
-Mehopolo le dikahare ke tse 
momahaneng 
-Dintlha tsohle di tshehetsa 
sehlooho mme di hlalositswe ka 
botebo 
-Sebopeho ke se nepahetseng 

-Tshekatsheko e ntle haholo 
e bontshang tsebo e ntle ya 
makgetha a mofuta ona wa 
tema 
-Mosebetsi ha o kgere o 
tsepame sehloohong 
-Mehopolo le dikahare ke tse 
momahaneng, tse 
hlalositsweng ka botebo, 
mme dintlha di tshehetsa 
sehlooho 
-Sebopeho ke se loketseng 
se nang le diphoso tse 
mmalwa 

-Tshekatsheko e lekaneng e 
bontshang tsebo ya makgetha a 
mofuta ona wa tema 
-Mosebetsi ha o a tsepama 
sehloohong ka ho phethahala ho 
na le ho kgera ho itseng 
-Mehopolo le dikahare di na le 
momahano e amohelehang 
-Ke dintlha tse itseng feela tse 
tshehetsang sehlooho 
-Ka kakaretso sebopeho ke se 
loketseng empa se nang le 
diphoso tse itseng 

-Tshekatsheko ya motheo e 
bontshang tsebo ya makgetha 
a itseng feela a mofuta ona wa 
tema 
-Mosebetsi o na le tsepamo e 
itseng feela sehloohong empa 
o a kgera 
-Mehopolo le dikahare ha se ka 
mehla di momahaneng 
-Sehlooho se tshehetswa ke 
dintlha tse itseng feela 
-Sebopeho se foofo feela, mme 
se na le bohlotsa bo boholo 

-Tshekatsheko e totobatsa kgaello 
ya tsebo ya makgetha a mofuta ona 
wa tema 
-Moelelo o nyotobetswa ke ho kgera 
ho hoholo 
-Mehopolo le dikahare ha di na 
momahano 
-Ke dintlha tse mmalwa haholo tse 
tshehetsang sehlooho 
-Ha ho na boiteko bo entsweng ho 
sebedisa sebopeho se nepahetseng 

PUO, SETAELE LE HO 
HLAOLA DIPHOSO 
 
Sehalo, rejistara, setaele, 
maikemisetso, baamohedi 
ba ditaba le maemo. 
Tshebediso ya puo, 
tlwaelo ya tshebediso ya 
puo,kgetho ya mantswe, 
matshwao a ho bala le 
mopeleto 
 
MATSHWAO A 10 

8–10 6–7 4–5 2–3 0–1 

-Sehalo, rejistara, setaele, le 
tlotlontswe di loketse ka ho 
fetisisa maikemisetso, 
baamohedi ba ditaba le maemo 
-Tshebediso ya puo e 
nepahetse e bile e bopehile 
hantle 
-Mosebetsi ha o na diphoso 

-Sehalo, rejistara, setaele, le 
tlotlontswe di loketse ka ho 
fetisisa maikemisetso, 
baamohedi ba ditaba le 
maemo 
-Ka kakaretso tshebediso ya 
puo ke e nepahetseng e 
bileng e bopehile hantle 
-Tshebediso ya tlotlontswe e 
ntle haholo 
-Mosebetsi boholo ha o na 
diphoso 

-Sehalo, rejistara, setaele le 
tlotlontswe di loketse 
maikemisetso, baamohedi ba 
ditaba le maemo 
-Mosebetsi o na le diphoso tse 
itseng tsa tshebediso ya puo 
-Tshebediso ya tlotlontswe ke e 
lekaneng 
-Diphoso ha se tse nyotobetsang 
moelelo 

-Sehalo, rejistara, setaele le 
tlotlontswe ha di a lokela 
maikemisetso, baamohedi ba 
ditaba le maemo hantle 
-Tshebediso ya puo e 
fosahetse e bile e tletse 
diphoso tse ngata 
-Tshebediso e seng kae ya 
tlotlontswe 
-Moelelo o nyotobetse 

-Sehalo, rejistara, setaele le 
tlotlontswe ha di dumellane le 
maikemisetso, baamohedi ba ditaba 
le maemo 
-Mosebetsi o tletse diphoso o 
dubakane 
-Tlotlontswe ha e dumellane le 
maemo 
-Moelelo o nyotobetse haholo 

MATSHWAO 20–25 15–19 10–14 5–9 0–4 

 


